ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«_____»  ______________ 2013 թվականի N ​​​​​​​​​​​_________Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ, ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին և Հայաստանի Հանրապետության կառավարության 2011 թվականի փետրվարի 10-ի N 168-Ն որոշման N 1 հավելվածով հաստատված կարգի 32-րդ մասի 5-րդ կետի բ. պարբերության համապատասխան Հայաuտանի Հանրապետության կառավարությունը  ո ր ո շ ու մ  է.

1. Հայաստանի Հանրապետության կառավարության 2012 թվականի  դեկտեմբերի 20-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» N 1616-Ն որոշման NN 11 և 12 հավելվածներում կատարել լրացումներ և փոփոխություններ` համաձայն NN 1 և 2 հավելվածների: 
2. Հայաստանի Հանրապետության 2013 թվականի պետական բյուջեով նախատեսված կառավարության պահուuտային ֆոնդից Հայաuտանի Հանրապետության քաղաքաշինության նախարարությանը 2013 թվականին հատկացնել 407,587.1 հազար դրամ, որից՝ 
1) 396,000.0 հազար դրամ, «Մարտրոս Սարյանի տուն-թանգարան» պետական ոչ առևտրային կազմակերպության շենքի (այուհետ՝ Օբյեկտ) հիմնանորոգման նպատակով (բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով),  այդ թվում`

ա) 393,790.9 հազար դրամ` Օբյեկտի հիմնանորոգման աշխատանքների համար, որից 99,447.6 հազար դրամը` 2013 թվականի առաջին կիսամյակում, 298,343.1 հազար դրամը` 2013 թվականի ինն ամսում, 
բ) 1,210.5 հազար դրամ` Օբյեկտի հիմնանորոգման աշխատանքների տեխնիկական հսկողության ծառայության համար, որից 302.7 հազար դրամը` 2013 թվականի առաջին կիսամյակում, 907.9 հազար դրամը` 2013 թվականի ինն ամսում, 
գ) 998.6 հազար դրամ` Օբյեկտի հիմնանորոգման աշխատանքների հեղինակային  հսկողության ծառայության համար, որից 249.7 հազար դրամը` 2013 թվականի առաջին կիսամյակում, 749.0 հազար դրամը` 2013 թվականի ինն ամսում, 

2) 10,787.1 հազար դրամ, «Ալ. Սպենդիարյանի անվան օպերայի և բալետի ազգային ակադեմիական թատրոն» պետական ոչ առևտրային կազմակերպության շենքի (այուհետ՝ Օբյեկտ)  մասնակի հարդարման և վերանորոգման աշխատանքների նպատակով (բյուջետային ծախսերի տնտեսագիտական դասակարգման «Շենքերի և կառույցների ընթացիկ նորոգում և պահպանում» հոդվածով), այդ թվում`
ա) 10,512.8 հազար դրամ` 2013 թվականի առաջին եռամսյակում Օբյեկտի մասնակի հարդարման և վերանորոգման աշխատանքների համար, 

բ) 211.0 հազար դրամ` 2013 թվականի առաջին եռամսյակում Օբյեկտի մասնակի հարդարման և վերանորոգման աշխատանքների տեխնիկական հսկողության ծառայության համար, 

գ) 63.3 հազար դրամ` 2013 թվականի առաջին եռամսյակում Օբյեկտի մասնակի հարդարման և վերանորոգման աշխատանքների հեղինակային  հսկողության ծառայության համար,  

3) 800.0 հազար դրամ, 2013 թվականի առաջին կիսամյակում` Հայաստանի Հանրապետության Ազգային գրադարանի հակահրդեհային և տեխնիկական անվտանգության համակարգերի կառուցման նախագծանախահաշվային փաստաթղթերի մշակման աշխատանքների համար (բյուջետային ծախսերի տնտեսագիտական դասակարգման «Նախագծահետազոտական ծախսեր» հոդվածով):
3. Սահմանել, որ սույն որոշման 2-րդ կետի 2-րդ ենթակետում նշված աշխատանքների գնումն իրականացվելու է «Գնումների մասին» ՀՀ օրենքի 20-րդ հոդվածի 5-րդ մասի 2-րդ կետի համաձայն, բանակցային ընթացակարգով՝ առանց գնումների հայտարարությունը նախապես հայտարարելու»:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1.
Անհրաժեշտությունը
   Նախագծի ընդունման առաջնահերթությունը պայմանավորված է. 

- Անվանի արվեստագետի՝ Մ. Սարյանի տուն-թանգարանի պահպանումն ու վերակառուցումն ապահովելու և արդիականացնելու անհրաժեշտությամբ:     

   Տուն-թանգարանի շենքը կառուցվել է 1935 թվականին, հետագայում` 1957 թվականին  ընդլայնվել կցակառույցներով:

      «Հայսեյսմշին և ԿՊԳՀԻ» ԲԲԸ 2006 թվականի հոկտեմբերի 4-ի  թիվ 10.3/537 մասնագիտական եզրակացությամբ հիմնական կառույցն ունի բարդ հատակագծային լուծում, եռահարկ է, մասամբ նկուղով, պատերի հիմքերն իրականացված են խամքարաշարվածքով, պատերն իրականացված են 50-80սմ հաստությամբ սրբատաշ և քրքատաշ քարերով: 

·  Հայաստանի ազգային գրադարանի  հակահրդեհային և տեխնիկական անվտանգության համակարգերի կառուցման նախագծանախահաշվային փաստաթղթերի մշակման անհրաժեշտությամբ:
· «Ալ. Սպենդիարյանի անվան օպերայի և բալետի ազգային ակադեմիական թատրոն» ՊՈԱԿ–ում մասնակի հարդարման և վերանորոգման աշխատանքների կատարման անհրաժեշտությամբ:

2.      Ընթացիկ իրավիճակը և խնդիրները
Մ. Սարյանի տուն-թանգարանի վերաբերյալ.
   Վերակառուցվող օբյեկտի թիվ 01/18-07/2-11497-226 ճարտարապետահատա-կագծային առաջադրանքը ձեռք է բերվել 2012 թվականի մարտի 30-ին:

    ՀՀ ՔՆ «Քաղաքաշինական ԾԻԳ» ՊՀ պատվիրատվությամբ ՀՀ կառավարության 2011 թվականի հոկտեմբերի 27-ի թիվ 1547-Ն որոշմամբ նախատեսված՝ Երևանի Մարտիրոս Սարյանի տուն-թանգարանի  վերակառուցման նախագծանախահաշվային փաստաթղթերի մշակման աշխատանքները 07.12.2011թ. NԲԸԱՀԱՇՁԲ-11/39 պետական գնման պայմանագրի համաձայն իրականացվել են  «ՆՍԹ  Արքիթեքչուր Ստուդիո» ՍՊԸ նախագծային կազմակերպության  կողմից:

   Առաջնահերթ, ձեռք է բերվել «Քաղսեյսմշին» ՍՊԸ 2011 թվականի դեկտեմբերի 29-ի շենքի տեխնիկական վիճակի վերաբերյալ եզրակացությունը:

     2012 թվականի մայիսի 4-ի թիվ 8/ՊՓ-57/1 գրությամբ  «ՀՀ ՆՊԱՓ» ՓԲԸ փորձաքննող մարմնի կողմից վերջիններս երաշխավորվել են դրական եզրակացությամբ:

     ՀՀ կառավարության 1998 թվականի դեկտեմբերի 21-ի թիվ 812 որոշմամբ սահմանված կարգի համաձայն 523.062 մլն.դրամ վերակառուցման նախահաշվային արժեքով նախագծանախահաշվային փաստաթղթերի ամբողջական փաթեթը համաձայնեցման է ներկայացվել ՀՀ մշակույթի նախարարության և «Մ.Սարյանի տուն-թանգարան» ՊՈԱԿ-ի տնօրինության հետ:

  Նախագծանախահաշվային փաստաթղթերը մշակվել են ՀՀ ՔՆ «Քաղաքաշինական ԾԻԳ» ՊՀ 05.12.2011թ.  տրամադրած Նախագծային առաջադրանքի և ՀՀ մշակույթի նախարարության գիտամեթոդական խորհրդի 07.03.2012թ թիվ 2 նիստի արդյունքներով կայացված որոշումների համաձայն:  

       ՀՀ կառավարության 2011 թվականի մայիսի 6-ի թիվ 711-Ն որոշման պահանջի համաձայն՝ համալիր փորձաքննության ենթակա հուշարձան տուն-թանգարանի նախագծային փաստաթղթերը ներկայացվել են նախ՝ քաղաքաշինական փորձաքննության և 2012 թվականի մայիսի 4-ին /N8/պփ-57/1/ ստացել «ՀՀ Նախագծերի պետական արտագերատեսչական փորձաքննություն» ՓԲԸ փորձաքննության դրական եզրակացությունը և զուգահեռաբար՝ բազմաթիվ լրամշակումներից հետո ներկայացվել մասնագիտական եզրակացություն տալու իրավասությամբ  oժտված  շահագրգիռ պետական մարմնի՝ ՀՀ մշակույթի նախարարության և /կամ վերջինիս ենթակայությամբ գործող ՊՄՀՊ գործակալության  համաձայնեցմանը: 

     Պետական գնման պայմանագրի կնքումից ի վեր, շուրջ 365 օրացուցային օրերի ընթացքում ՀՀ ՔՆ «Քաղաքաշինական ԾԻԳ» ՊՀ կողմից նշված փաստաթղթերի մշակման ողջ գործընթացը համակարգվել և վերահսկվել է ՀՀ կառավարության 1998 թվականի դեկտեմբերի 21-ի թիվ 812 որոշմամբ սահմանված ընթացակարգի ներքո:

      Ըստ մշակված նախագծանախահաշվային փաստաթղթերի գոյություն ունեցող կառույցին կից նախատեսվող կցակառույցները կունենան ժամանակակից ճարտարապետահատակագծային լուծումներ, կնախատեսվեն ցուցանմուշների նախապատրաստման սրահ, ցուցանմուշների պահեստ, ժամանակավոր ցուցադրությունների դահլիճ, հուշանվերների վաճառքի կետ, ֆոնդերի պահոց, հանդիսությունների դահլիճ, աշխատասենյակներ, ապակեպատ վերելակ, կախովի առաստաղներ, ներքին և արտաքին հարդարման աշխատանքներ, վարպետի արվեստանոցի սկզբնական տեսքի վերականգնման աշխատանքներ, արտաքին վիտրաժներ և պատուհաններ, արդիական ինժեներական բարձրորակ համակարգեր, օդափոխության, էլեկտրոնային /ինտերնետային/ կապի և անվտանգության արդի համակարգեր և այլն:

Խնդիրը կարևորվում է այն հանգամանքով, որ օբյեկտը դասակարգված է որպես մշակույթի անշարժ հուշարձան և վերջինիս ամրակայումը, նորոգումը և վերականգնումը, բացի ՀՀ ՔՆ «Քաղաքաշինական ԾԻԳ» պետական հիմնարկի՝ պետք է իրականացվի «Պատմության և մշակույթի հուշարձանների ու պատմական միջավայրի պահպանության և օգտագործման մասին» ՀՀ օրենքի պահանջների ներքո՝ լիազորված մարմնի՝ ՀՀ մշակույթի նախարարության համատեղ վերահսկողությամբ:

Հաշվի առնելով վերոգրյալը՝ առաջարկվում է ծրագիրն իրագործել ըստ մշակված նախագծի՝ փուլայնության սկզբունքով, մասնավորապես, 

· առաջին փուլում ՀՀ 2013 թվականին հատկացնել շուրջ 396.0 մլն.դրամ գումար նախագծանախահաշվային փաստաթղթերով նախատեսված համաշինարարական աշխատանքների շուրջ 75-80%-ը ավարտելու նպատակով` ըստ նշված ժամանակացույցի՝ II եռամսյակում՝ 100.0 մլն.դրամ, III եռանսյակում՝ 200.0մլն.դրամ և IV եռամսյակում՝ 96.0 մլն.դրամ գումար,

· երկրորդ փուլում՝ նախահաշվային արժեքի մնացորդը հիմնականում արտաքին հաղորդակցուղիների համակարգերի կառուցման համար նախատեսված 127.062 մլն.դրամ գումարը՝ 2014 թվականի I-II եռամսյակներում հատկացնելու պայմանով: 

Հիմք ընդունելով «Գնումների մասին» ՀՀ օրենքի պահանջը՝ առաջարկվում է օբյեկտը գնման ներկայացնել առաջնահերթ ընտրված ծավալների 396000.0 հազ.դրամ արժեքով, ընդ որում շինմոնտաժային աշխատանքները /393790.9հազ.դրամ/ բաց ընթացակարգի /ԲԸ/, իսկ որակի տեխնիկական հսկողության ծառայության մատուցումը /1210.5հազ.դրամ/՝ պարզեցված ընթացակարգի /ՊԸ/ և հեղինակային հսկողության ծառայության մատուցումը /998.6հազ.դրամ/՝ բանակցային ընթացակարգի կիրառմամբ՝ առանց գնումների հայտարարությունը նախապես հրապարակելու /ԲԸԱՀ/:

Հայաստանի ազգային գրադարանի  վերաբերյալ.

Հայաստանի Ազգային Գրադարանի նախագծանախահաշվային փաստաթղթերը մշակվել են  ՀՀ ՔՆ պատվիրատվությամբ 2005    թվականին:

           Առաջին և երկրորդ լրամշակումների արդյունքում օբյեկտի նախահաշվային արժեքը կազմել է 709.641 մլն.դրամ գումար, որում չեն ընդգրկվել  հակահրդեհային և տեխնիկական անվտանգության համակարգերի կառուցման աշխատանքները:

              ՀՀ 2008-2011 թվականների պետական բյուջեներով նախատեսված միջոցների հաշվին  հիմնանորոգվել է տանիքը, կառուցվել են միջնորմներ, փոխարինվել են դռներ և պատուհաններ, տեղադրվել են պատուհանագոգեր, իրականացվել են  ջրամատակարարման, կոյուղու,  ներքին ջեռուցման, էլ.մատակարարաման, օդափոխության /խողովակների և ջեռուցման ցանցերի մոնտաժման/ համակարգերի կառուցման աշխատանքներ,  իրականացվել է ներքին և արտաքին հարդարում,  կառուցվել է նոր կաթսայատուն, մոնտաժվել են սարքավորումներ, կառուցվել են ջերմատեխնիկական ցանցը, ներքին և արտաքին գազամատակարարման ցանցերը,  նորոգվել են աստիճանաճաղերը,  կառուցվել են շվաքարաններ:

           ՀՀ կառավարության 2004 թվականի հոկտեմբերի 7-ի թիվ 1616-Ն որոշմամբ օբյեկտն ընդգրկված է պատմության և մշակույթի հուշարձանների ցանկում:

          Առաջարկվում է՝ կարևորելով խնդրի հրատապությունը նշված նախագծանախահաշվային փաստաթղթերի մշակման աշխատանքների համար հատկացնել ըստ խոշորացված արժեքի շուրջ՝ 800.0 հազ.դրամ գումար և վերջիններս գնման ներկայացնել բանակցային ընթացակարգով՝ առանց գնումների հայտարարությունը նախապես հրապարակելու /ԲԸԱՀ/ համաձայն «Գնումների մասին» ՀՀ օրենքի 20-րդ հոդվածի 5-րդ մասի 2-րդ կետի: 

«Ալ. Սպենդիարյանի անվան օպերայի և բալետի ազգային ակադեմիական թատրոն» ՊՈԱԿ – ի վերաբերյալ.
Թատրոնի վերջին վերանորոգումը իրականացվել է 2002 թվականին: Այժմ թատրոնում ընթանում են վերազինման աշխատանքներ:

 
Թատրոնում ընթացող վերազինման աշխատանքների ընթացքում բեմի կողային սյուների և հարակից պատերի վրա առաջացել է վերանորոգման և հարդարման աշխատանքների անհրաժեշտություն մոտ 270 քառ. մ մակերեսով:


Թատրոնը մշտապես աշխատել է հագեցած ռեժիմով և հանդիսատեսի պակաս չի ունեցել: Այդ իսկ պատճառով դահլիճի հատակի օգտագործվող մասի և կառավարական օթյակի կավռոլիտը մոտ 320 քառ. մ փոխարինման կարիք ունի:  


 Հաշվի առնելով այն հանգամանքը, որ օպերային թատրոնում են անցկացվում հիմնական մասշտաբային միջոցառումները  և հաճախակի է այն ուղեկցվում բարձրաստիճան պաշտոնյաների և արտասահմանյան հյուրերի մասնակցությամբ, այդ իսկ պատճառով անրաժեշտություն է առաջացել մասնակի վերանորոգել նաև՝
1. կառավարական սրահը
2. նրան հարակից տարածքները
3. ճեմասրահի նախամուտքը
4. կառավարական օթյակի ետնամասը:

Հիմք ընդունելով ՀՀ կառավարության 2002 թվականի փետրվարի 2-ի թիվ 91 որոշման պահանջը նշված ծավալները կդասակարգվեն որպես ընթացիկ նորոգման աշխատանքներ:

Ըստ թերությունների ակտի  270.0քմ մակերեսի նորոգման համար կպահանջվի շուրջ 11.0մլն.դրամ գումար:

Առաջարկվում է՝ կարևորելով խնդրի հրատապությունը 10512.8 հազ. դրամի շինմոնտաժային աշխատանքները, 211.0 հազ. դրամի որակի տեխնիկական և 63.3 հազ. դրամի հեղինակային հսկողության ծառայությունները  գնման ներկայացնել բանակցային ընթացակարգով՝ առանց գնումների հայտարարությունը նախապես հրապարակելու /ԲԸԱՀ/ համաձայն «Գնումների մասին» ՀՀ օրենքի 20-րդ հոդվածի 5-րդ մասի 2-րդ կետի և հիմք ընդունելով ՀՀ կառավարության 2011 թվականի փետրվարի 10-ի N 168-Ն որոշման N 1 հավելվածով հաստատված կարգի 32-րդ մասի 5-րդ կետի բ. պարբերությունը: 

3.
Տվյալ բնագավառում իրականացվող քաղաքականությունը
ՀՀ պետական բյուջեներով /այդ թվում ՀՀ կառավարության պահուստային ֆոնդի հաշվին/ նախատեսված ծախսային ծրագրի իրագործման անհրաժեշտությամբ՝ ՀՀ ՔՆ «Քաղաքաշինական ԾԻԳ» ՊՀ կողմից անհրաժեշտ վերահսկողության, հաշվետվությունների, հիմնավորումների, հաշվարկների, մասնագիտական եզրակացությունների ձեռք բերման, գնման ընթացակարգերի կազմակերպման ապահովումը համապատասխանեցվում է՝ լիազոր մարմնի՝ ՀՀ քաղաքաշինության նախարարության կողմից պարբերաբար մշակվող և լրամշակվող նորմատիվատեխնիկական փաստաթղթերի պահանջով կարգավորվող քաղաքականությանը:

4.
 Կարգավորման նպատակը և բնույթը
Գոյություն ունեցող մշակութային օբյկետների շահագործման նորմատիվային պահանջների ապահովման անհրաժեշտություն:

5.
Նախագծի մշակման գործընթացում ներգրավված ինստիտուտները և անձինք
ՀՀ ՔՆ և ՀՀ ՔՆ «Քաղաքաշինական ԾԻԳ» ՊՀ  աշխատակիցներ:

6.
Ակնկալվող արդյունքը
Վերակառուցված, արդիականացված և վերանախագծված օբյեկտների ձեռք բերում: 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ, ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈւՋԵՈւՄ ԾԱԽՍԵՐԻ ԵՎ  ԵԿԱՄՈւՏՆԵՐԻ ՓՈՓՈԽՈւԹՅԱՆ ՄԱՍԻՆ

«Հայաuտանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ, փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ, ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՊԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը
«Հայաuտանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ, փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 

2. Միջազգային պայմանագրերով ստանձնած պարտավորությունների հետ համապատասխանությունը

«Հայաuտանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ, փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորությունների հետ

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ, ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ և ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը նախագծի վերաբերյալ իրազեկումը

«Հայաuտանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ, փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը տեղադրվել է  www.mud.am կայքում.

2.   Հասարակության մասնակցությունը նախագծմանը և/կամ քննարկումներին
«Հայաuտանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ, փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման վերաբերյալ առաջարկություններ չեն ներկայացվել:













